ԱՄՓՈՓԱԹԵՐԹ
«Ապահովագրված անձի կարգավիճակի ձեռք բերման կամ դադարեցման, ապահովագրավճար վճարողի կամ ապահովագրավճար չվճարողի կարգավիճակ ստանալու, ապահովագրավճար վճարելու պարտականության, ինչպես նաև դրա չափի, վճարման ժամկետների, վճարման կատարման կարգի, վճարման ուշացման կամ չվճարման և այդ հիմքով կարգավիճակի դադարեցման մասին ծանուցման կարգը հաստատելու մասին» կառավարության որոշման նախագծի

	1. Արդարադատության նախարարություն
	26.12.2025թ.

	
	N /27.2/59831-2025

	1. Նախագծով հաստատվող հավելվածի (այսուհետ՝ Հավելված) 4-րդ կետի 5-րդ ենթակետն անհրաժեշտ է խմբագրել՝  «պարտականության» բառից հետո ավելացնելով «ինչպես նաև դրա չափի» բառերը, հիմք ընդունելով Նախագծի համար լիազորող նորմ հանդիսացող «Առողջության համընդհանուր ապահովագրության մասին» օրենքի 12-րդ հոդվածի 10-րդ մասը, որի համաձայն ծանուցումը պարունակում է տեղեկատվություն ապահովագրավճար վճարելու պարտականության, ինչպես նաև դրա չափի վերաբերյալ։

	1. Ընդունվել է:

	2․ Հավելվածի 7-րդ կետի համաձայն՝ Ֆիզիկական անձի անհատական ծանուցումները կարող են իրականացվել`
1) էլեկտրոնային առողջապահության համակարգի միջոցով (էլեկտրոնային առողջապահության համակարգի հավելվածում անձի գրանցված լինելու պարագայում).
2) էլեկտրոնային փոստի միջոցով (առողջության համընդհանուր ապահովագրության ռեգիստրում ապահովագրված անձի անհատական հաշվում (այսուհետ` անհատական հաշիվ) էլեկտրոնային փոստի առկայության պարագայում). 
3) հեռախոսային կարճ հաղորդագրությունների միջոցով (առողջության համընդհանուր ապահովագրության ռեգիստրում ապահովագրված անձի անհատական հաշվում անձի հեռախոսահամարի առկայության պարագայում). 
4) անձի պաշտոնական էլեկտրոնային փոստի միջոցով (ՀԾՀ@e-citizen.am).
5) առողջության առաջնային պահպանման ծառայություններ մատուցող բժշկական օգնություն և սպասարկում իրականացնողների միջոցով:
 Առաջարկում ենք վերոգրյալ կարգավորման մեջ առկա «կարող են իրականացվել» բառերի փոխարեն նշել, որ ծանուցումներն իրականացվելու են թվարկված տարբերակներից մեկի միջոցով։ Միաժամանակ անհրաժեշտ ենք համարում նշել, որ անհրաժեշտ է հստակեցնել, թե ինչ հիմքով է որոշվելու համապատասխան ծանուցումները  Հավելվածի 7-րդ կետի 1-ին կամ 5-րդ ենթակետերում սահմանված եղանակով իրականացնելը։ 
Միաժամանակ նշենք, որ Հավելվածի  7-րդ կետի 4-րդ ենթակետով որպես ֆիզիկական անձի պաշտոնական էլեկտրոնային փոստի հարթակ նշված է «ՀԾՀ@e-citizen.am»-ը:
Մինչդեռ ««Ինտերնետով հրապարակային և անհատական ծանուցման մասին» օրենքում փոփոխություններ և լրացումներ կատարելու մասին» թիվ ՀՕ-415-Ն օրենքի (այսուհետ՝ Օրենք) համատեքստում ծանուցումների իրականացման հարթակը «eNotify» համակարգն է, որը, հանդիսանալով ծանուցումների իրականացման կենտրոնացված հարթակ, ապահովում է ծանուցումների տեղադրումը Հարկային օրենսգրքով սահմանված հարկային մարմնի հաշվետվությունների ներկայացման էլեկտրոնային կառավարման համակարգի անձնական էջում կամ անձի պաշտոնական էլեկտրոնային փոստում:
Նշված դիտարկումը վերաբերում է Հավելվածի բոլոր այն կետերին, որտեղ ֆիզիկական անձի պաշտոնական էլեկտրոնային փոստի միջոցով ծանուցման հարթակ դիտարկվում է «ՀԾՀ@e-citizen.am»-ը:

	2. Ընդունվել է:

	3․ Հավելվածի 9-րդ կետում առկա «կետերով» բառն անհրաժեշտ է փոխարինել «կետով» բառով։

	3. Ընդունվել է:

	4․ Հավելվածի 10-րդ և 13-րդ կետերը ֆիզիկական անձանց և հարկային գործակալների ծանուցման փաստը կապում են նրանց կողմից ծանուցումները կարդացած լինելու փաստի հետ:
Մինչդեռ Օրենքի 7-րդ հոդվածի խմբագրությամբ 10-րդ հոդվածի 3-րդ և 5-րդ մասերի համաձայն՝ իրավաբանական անձինք և անհատ ձեռնարկատերերը, ինչպես նաև ֆիզիկական անձինք պատշաճ ծանուցված են համարվում համապատասխանաբար հարկային մարմնի հաշվետվությունների ներկայացման էլեկտրոնային կառավարման համակարգի անձնական էջ և պաշտոնական էլեկտրոնային փոստ մուտք գործելու օրվանից: 
Ըստ այդմ, Նախագծով սահմանված կարգավորումները հակասում են պատշաճ ծանուցված համարելու օրվա կապակցությամբ Օրենքով նախատեսված կարգին:
Միաժամանակ, Հավելվածի 10-րդ կետն էլեկտրոնային առողջապահության համակարգի և պաշտոնական էլեկտրոնային փոստի դեպքերում պետք է նշի համակարգեր մուտք գործելու և կարդալու էլեկտրոնային հավաստման հնարավորությունը:

	4. Ընդունվել է:

	5․ Հավելվածի 13-րդ կետը ֆիզիկական անձանց դեպքում ևս նախատեսում է ծանուցումը կարդացած լինելու մասին էլեկտրոնային հավաստման բացակայության դեպքում ծանուցումը հրապարակային ծանուցման միջոցով իրականացնելու մասին կարգավորում:
Մինչդեռ Օրենքի 7-րդ հոդվածի խմբագրությամբ գործող 10-րդ հոդվածի 6-րդ մասը սահմանում է ֆիզիկական անձի կողմից պաշտոնական էլեկտրոնային փոստում տեղադրվելուց երեք օր հետո պաշտոնական էլեկտրոնային փոստ մուտք գործելու վերաբերյալ էլեկտրոնային հավաստման բացակայության դեպքում ծանուցումը «Փոստային կապի մասին» օրենքով սահմանված հիբրիդային առաքանու միջոցով պատվիրված նամակով անձի հաշվառման հասցեով ուղարկելու, և միայն դրանից հետո հրապարակային ծանուցում իրականացնելու կարգավորում:
Հետևաբար, ֆիզիկական անձանց մասով առկա կարգավորումը անհրաժեշտ է համապատասխանեցնել Օրենքի պահանջներին:

	5. Ընդունվել է:

	6․ Հավելվածի 15-րդ կետի համաձայն՝ սխալ ուղարկված ծանուցումները չեղարկվում են Հիմնադրամի կողմից լրացուցիչ ուղարկված ծանուցումների միջոցով` սխալը հայտնաբերելուց հետո մեկ աշխատանքային օրվա ընթացքում:
Այս առումով գտնում ենք, որ անհրաժեշտ է հստակեցնել, թե ինչ սխալ ուղարկված ծանուցման մասին է խոսքը, եթե սխալ հասցեատիրոջ կամ սխալ բովանդակությամբ ծանուցման մասին է խոսքը ապա անհրաժեշտ է կատարել համապատասխան նշում դրա վերաբերյալ։

	6. Ընդունվել է:

	7․ Հավելվածի 16-րդ կետի 2-րդ ենթակետով նախատեսվում է, որ համապատասխան ծանուցումը ի թիվս այլ տեղեկատվության պարունակում է ծանուցվող անձի տվյալները` անունը, ազգանունը, հայրանունը, ծննդյան տարին, ամիսը, ամսաթիվը, հանրային ծառայությունների համարանիշը կամ հանրային ծառայությունների համարանիշ չստանալու վերաբերյալ տեղեկանքի համարը։ Հիմք ընդունելով ՀՀ քաղաքացիական օրենսգրքի 22-րդ հոդվածի 1-ին մասը, որի համաձայն՝ քաղաքացին իրավունքներ և պարտականություններ է ձեռք բերում ու իրականացնում իր անվամբ, որը ներառում է նրա ազգանունը և անունը, նրա ցանկությամբ` նաև հայրանունը, գտնում ենք, որ Հավելվածի վերոգրյալ կարգավորումն անհրաժեշտ է խմբագրել, հաշվի առնելով սույն օրենսդրական կարգավորումը, որի վերլուծության արդյունքում կարելի է փաստել, որ քաղաքացու անունը կարող է չպարունակել հայրանուն։

	7. Ընդունվել է:

	8․ Հավելվածի 16-րդ կետի 4-րդ ենթակետն անհրաժեշտ է խմբագրել «Առողջության համընդհանուր ապահովագրության մասին» օրենքի 12-րդ հոդվածի 10-րդ մասի համատեքստում, որի ուսումնասիրման արդյունքում պարզ է դառնում, որ այն համապատասխան կարգավիճակի ստացման վերաբերյալ դրույթ չի պարունակում։ Միաժամանակ նշենք, որ նույն ենթակետում առկա «կարգավիճակ» բառն անհրաժեշտ է փոխարինել «կարգավիճակի» բառով։
	8.  Ընդունվել է:



